
2. AUGA E ECOSISTEMAS ACUATICOS:
CALIDADE E BIODIVERSIDADE

Fernando Cobo e Marcos Gonzdlez

2.1. INTRODUCION

Afortunadamente, pero despois de moitos anos de insistencia e teséon nas adver-
tencias da comunidade cientifica e de moitas agrupacions ecoloxistas, ven sendo xa
do dominio publico que a oferta de auga doce en termos absolutos, ¢ limitada. Esta
limitacion ven determinada, en primeiro lugar, pola natureza do ciclo da auga a
nivel planetario. A Terra comparouse cun gran alambique no que os océanos fun-
cionan como a caldeira e os continentes como o condensador. Deste xeito, o 70%
do globo esta cuberto por auga. Os mares e os océanos acaparan o 97,5% de toda a
auga, ¢ asi, s6 0 2,5% da auga do planeta ¢ doce. E dela, o 0,3% esta dispoiiibel en
rios e lagos, 0 30% ¢é auga subterranea, ¢ o resto estd en forma de xeo nos polos e
nos glaciares de zonas montafiosas. Isto quere dicir que nos lagos e lagoas e polos
rios do planeta circula somente 0,007% da auga total, dito de outro xeito, isto equi-
vale 4 relacion entre o contido dun dedal e unha bafieira chea.

A auga € o produto mais consumido do mundo, pero a auga non € s6 un recur-
s0, se non que se trata do compofiente basico da biosfera. Un rio ou un lago non son
simples masas de auga ou canais por onde discorre un fluido que se pode utilizar ao
antollo da demanda sen ter en conta que son ecosistemas de incalculabel valor por
si mesmos, formados por multitude de organismos froito dunha longa evolucion. A
auga ¢ tan s6 o medio onde se desenvolve cadansua biocenose dos diferentes eco-
sistemas acuaticos continentais. Confundir os rios ou lagos coa auga que contefien
¢ como valorar a creacion literaria en funcion da calidade do papel sobre o que se
imprime a obra.

Se consideramos que polos nosos rios discorre unha parte infinitesimal de toda
a auga da Terra podemos ter unha idea aproximada da sua singularidade en termos
de rareza a nivel global e por conseguinte do valor de conservacion que, sen nece-
sidade de valorar outros aspectos, tefien os nosos cursos de auga ¢ a biota que os
caracteriza.

2.2. BIODIVERSIDADE NOS ECOSISTEMAS DE AUGA DOCE

A composicion e abundancia das comunidades de organismos son o resultado da
interconexion dun grande numero de factores bidticos e abidticos que intervefien
nos procesos ecoloxicos. Nos ecosistemas acuaticos os factores abioticos intégran-
se orixinando distintas respostas por parte da comunidade bidtica e esta, a stia vez,
pode influir nas propias caracteristicas fisicoquimicas da auga. Se ademais contex-
tualizamos estas relacions nun marco historico, en termos xeoldxicos, semellante ao

que aconteceu na formacion da Peninsula Ibérica e especialmente no seu cuadrante
noroccidental, vemos que Galiza se encontra nunha posicion privilexiada de extra-
ordinario interese bioxeografico.

As augas doces albergan unha maior diversidade de fauna que os medios marifios,
non en canto a representacion de grandes grupos, pero si en canto a nimero de espe-
cies, sobre todo se temos en conta o escaso volume de augas epicontinentais en rela-
cion coas augas marifias. A diversidade da fauna das augas doces é comparable a da
superficie dos continentes. Esto ¢ debido non s6 4 maior diversidade de biotopos (en
comparacion co medio marifio) tanto dende o punto de vista fisiografico como fisico
ou quimico, senon tamén ao feito da estreita relacion existente entre os biotopos de
augas continentais ¢ o medio terrestre: especies anfibias, especies que pasan unha
parte do seu ciclo vital no medio acuatico e outra no medio terrestre, intrusion (nun
senso evolutivo) de fauna terrestre no medio acuatico... As divisorias entre concas
representan a mitudo barreiras infranqueabeis para algunhas especies con limitada
capacidade de dispersion, nembargante a maioria delas estan distribuidas en varias

Figuras 1, 2 e 3. Numerosas especies de invertebrados das augas continentais galegas son endé-
micas ou representan as ultimas poboacions europeas con un aceptabel estado de conservacion

Fig. 1.- Macho emerxente de Diptero Quironémido
Fig. 2.- Efemeroptero recen eclosionado

Fig. 3.- Margaritifera margaritifera especie con un grande valor de conservacion

concas hidrograficas e esta distribucion ¢ consecuencia da modificacion da rede flu-
vial ao longo do tempo por acontecementos climaticos, xeodinamicos, etc.

A biodiversidade dos ecosistemas de auga doce esta moito mais ameazada que a
dos ecosistemas terrestres. Nas ultimas décadas tense constatado, por exemplo, que
mais do 20 por cento dos peixes de auga doce do mundo extinguironse ou estan
seriamente ameazados de extincion. A alteracion fisica, a perda e degradacion dos
habitats, a sobreexplotacion, a contaminacion e a introduccion de especies non nati-
vas, son todos eles factores que contribuen a diminuciéon da biodiversidade das
augas continentais.

A ampla diversidade de habitats acuaticos, caracterizados por comunidades sin-
gulares, posibilita a existencia dun grande niimero de organismos de indubidéabel
interese. Numerosas especies de vertebrados vinculadas 4s augas continentais gale-
gas estan en clara regresion e gozan actualmente de proteccion legal. Con todo, o
descofiecemento existente sobre a sistematica e a bioloxia de moitos grupos faunis-
ticos de invertebrados e a representacion case anecdotica destes organismos na
lexislacion de proteccion internacional, subministran unha visiéon moi parcial da
diversidade bioloxica no ambito da nosa Comunidade.

A pesar do intenso labor investigador que se ven realizando en Galiza no ambi-
to da Hidrobioloxia, soamente temos inventariadas unhas 1250 especies de inverte-
brados que se reparten do seguinte xeito: 15 de Poriferos, Cnidarios e Platelmintos;
100 de Asquelmintos (Nematodos, Nematormorfos, Rotiferos, etc.); 112 de
Anélidos (Oligoquetos e Hirudineos); 22 de Moluscos (Gasterépodos e Bivalvos);
perto de 1000 de Artropodos -na sua maior parte (980 especies) de Insectos, o
grupo, con moita diferencia, mais diversificado-. Sen perigo de sermos esaxerados,
podemos afirmar que estas cifras supofien aproximadamente tan s6 o 30% do pobo-
amento total dos nosos cursos fluviais.

Un dos problemas mais graves co que nos enfrontamos ¢ a valoracion obxecti-
va do estado das poboacions galegas de moitos invertebrados e a sua clasificacion
atendendo aos criterios de conservacion e definicions dadas polos organismos inter-
nacionais. Efectivamente, ainda que para a maioria dos invertebrados ¢ actualmen-
te imposibel precisar parametros chave, como tamafos e tendencias poboacionais,
area de distribucion, potenciais reproductivos, etc, a informacion disponibel indica-
nos que en Galicia existe non s6 unha grande biodiversidade, se non tamén unha
grande porcentaxe de endemismos, o que outorga & nosa fauna doceacuicola un
valor excepcional. A titulo orientativo abonde sinalar que nos rios galegos viven
perto de 400 especies endémicas de invertebrados e que tan s6 nos ultimos 30 anos
describironse, das augas galegas, ao redor de 80 especies novas para a Ciencia, per-
tencentes a diferentes grupos de invertebrados acuaticos (fundamentalmente
Insectos e Oligoquetos). Paradoxicamente, e polas razons anteriormente comenta-
das, mentres que 38 especies de vertebrados (4 mamiferos, 3 aves, 13 anfibios, 4
réptiles e uns 14 peixes) ligados aos medios fluviais galegos se consideran ameaza-
dos e son merecedoras de proteccion legal (Directiva Habitats, Lista vermella
UICN, Anexos Berna, etc.), unicamente 6 invertebrados (3 insectos, 1 molusco, 1
crustaceo ¢ 1 hirudineo) gozan de semellante consideracion.

A vexetacion reflicte as mesmas caracteristicas especiais. Entre os hidrofitos
(vexetais mergullados ou aboiantes), Galicia conta con unha representacion tamén
moi diversa e con especies exclusivas como Isoetes longissimum. As ribeiras pro-
piamente ditas, con especies adaptadas a inmersions parciais ou temporais, posuen
especies endémicas do noroeste peninsular, algunhas de grande vulnerabilidade
como Narcissus cyclamineus ou Saxifraga lepismigena, propia de penas zumegan-
tes ao carén dos leitos fluviais.

2.3. O ESTADO DE SAUDE DOS ECOSISTEMAS FLUVIAIS GALEGOS

Pddese supofier que hai moita xente que non pofieria moitos atrancos a hora de
aceptaren que os ecosistemas de auga doce estdn a ser contaminados e destruidos
no mundo enteiro, pero acostuma afirmarse coa mesma rotundidade que en Galiza
a situacion é moi diferente e que os nosos cursos de auga gozan de moi boa satde.
A realidade esta nas antipodas desta vision idilica que reflicte un claro desconece-
mento da singularidade bioldxica e xeomorfoloxica dos nosos rios e os que soste-
fien tal afirmacion fanno por comparacion con outros rios ibéricos nos que as carac-

teristicas naturais son radicalmente diferentes dos nosos, ainda nun estado ideal de
conservacion.

Precisamente a complexidade, representada pola heteroxeneidade espacial e a
diversidade bioldxica dos nosos ecosistemas fluviais, ¢ o que asegura a sua estabi-
lidade, de xeito que a medida que se reducen as interaccions, por empobrecemento
en especies ou pola alteracion das caracteristicas mesoloxicas, o sistema simplifi-
case, faise progresivamente mais inestabel e fica a mercé de ulteriores perturba-
cions, que serian amortiguadas en condiciéons normais, pero que nesa situacion de
perda de integridade ecoldxica, vencen a capacidade de homeostase do ecosistema
orixinando alteracions en moitos casos irreversibeis.

E esencial polo tanto manter esta complexidade estructural dentro duns limites
aceptabeis, cunha calidade ambiental minima esixible, que asegure a capacidade de
asimilacién do ecosistema. Para interpretar correctamente a situacion hai que ter en
conta que, grosso modo, as especies non establecen relacions lineais coas caracteris-
ticas do ambiente, se non que son unimodais, ¢ dicir, a especie ¢ mais abundante en
condiciéns ambientais Optimas e menos frecuente con valores limitantes ou criticos
do factor, de forma que se pode producir a desaparicion completa e repentina, ainda
que non sexa aparente a reduccion dos seus efectivos.

Nas ultimas décadas desenvolvéronse ferramentas de analise que subministran a
base para a interpretacion do funcionamento dos ecosistemas acuaticos e da estructu-
racion das suas comunidades. En Galicia temos xa un bo nimero de estudos nos que
aresposta da fauna aos diferentes graos de alteracion dos ecosistemas se avaliou con-
templando multiples aspectos dende os parametros ecoldxicos basicos como a diver-
sidade e composicion faunistica, as dominancias e fluctuacions da biomasa, ate apro-
ximaciéns mais complexas como a analise do subministro potencial de enerxia e da
calidade da dieta para diferentes niveis troficos, indices bidticos de contaminacion,
analise de resposta morfoloxica, diferentes indicadores ecotoxicoldxicos, etc. Todos
eles subministran, illada ou conxuntamente, informacion sobre o grao de alteracion ou
sobre a complexidade ou simplicidade que presenta o sistema, e que son o reflexo da
dinamica espacial e temporal das suas condicions ambientais.

2.4. ALTERACIONS FiSICAS DO HABITAT

A alteracion fisica do habitat en forma de eliminacion de medios acuaticos esta-
cionais, destruccidon das brafias e mananciais, dragados, canalizacions, aproveita-
mentos hidroeléctricos ou pola construccion de aberrantes paseos ou praias fluviais
¢ xa tan frecuente nos nosos rios que pode ser considerada a principal causa de alte-
racion das nosas comunidades bidticas doceacuicolas. Neste sentido podese afirmar
que a practica totalidade das concas fluviais galegas se atopan mais ou menos frag-
mentadas, co agravante de que cando tratan de se aplicar solucidns, abondo impro-
visadas por inexpertos profesionais alonxados dos fundamentos bioloxicos, péden-
se producir ainda mais graves consecuencias que as ocasionadas polo dano orixinal.
En xeral estas actuacions son economicamente rendibeis, socialmente demandadas,
politicamente proveitosas pero ambientalmente nocivas, isto ¢ asi por moito que a
alguns lles custe admitilo, xa que tense demostrado repetidamente na bibliografia
cientifica que levan sempre emparellada a modificacion da comunidade de organis-
mos existente, que ¢ substituida por outra que pouco ou nada ten que ver coa orixinal.

Nun amplo estudo que desenvolvemos no seu dia para detectar e cuantificar as
alteracions que as explotacions minihidraulicas producen nos rios de Galicia, com-
probamos como nos tres modelos estudados a situacion € diferente ¢ depende da mag-
nitude da detraccion de caudal. Pero non sé as modificacions nas condicions fisico-

Figuras 4 e 5. A destruccién do habitat por condicionamentos econémicos ou populistas estase a
converter na principal causa de deterioro medioambiental dos nosos rios

Fig. 4 (esquerda). Parque de Bertamirans
Fig. S (dereita). Encoro de Caldas de Reis

quimicas son as responsabeis das perturbacions no ecosistema, senon que estas son
tamén consecuencia das alteracions parciais previas, de xeito que as estacions situa-
das augas abaixo reflicten, ademais das stas propias caracteristicas, as condicions do
ecosistema augas arriba. Isto orixina que se produzan alteracions esenciais na circu-
lacion da enerxia trofica ao longo do eixo lonxitudinal do rio, o que provoca unha res-
posta na distribucion dos grupos funcionais da comunidade. En calquera caso, e polo
xeral, asistimos a un empobrecemento faunistico, acompaniado da desaparicion e
substitucion dunhas especies por outras, cambios na diversidade e dominancia espe-
cificas, variacions nos ciclos vitais, etc. Por por s6 un exemplo, no sistema Mandeo-
Zarzo dende o punto de vista cualitativo, tivo unha especial significacion a desapari-
cion, no tramo cortocircuitado, de Margaritifera margaritifera, pois tratase dunha
especie en perigo de extincion, que ten as ultimas poboacions estabeis e reprodutoras
en alguns rios da nosa Comunidade.

2.5. CONTAMINACION ORGANICA: O DEFICIT DE OXIXENO

Os casos mais frecuentes e xeneralizados de contaminacion, e que afectan per-
manente ou temporalmente ao 90 % da rede hidrografica galega, débense ao enri-
quecemento organico procedente dun numeroso conxunto de actividades humanas:
vertidos de orixe urbana ou industrial, especialmente de industrias lacteas, conser-
veiras, carnicas..., vertidos agrarios en forma de contaminacion difusa por xurros e
estrumes, etc. Os seus efectos sobre o ecosistema son os mellor cofiecidos e abun-
dan xa os estudos realizados ao respecto nos rios galegos.

Este tipo de contaminacion ten como base a diminucion do oxixeno disolto pro-
vocada pola degradacion da materia organica. O oxixeno disolto provén, fundamen-
talmente, do contacto coa atmosfera ¢ da fotosintese das plantas acuaticas. A sta solu-
bilidade depende da presion atmosférica, da temperatura da auga e da salinidade (a
auga a 5°C e totalmente saturada de ar contén, 9 ml de O2 por litro, mentres que un
litro de ar contén uns 210 ml). Esta escasa solubilidade, e polo tanto a concentracién
relativamente baixa de O2 disolto na auga, € o principal problema respiratorio co que
deben enfrontarse os animais acuaticos. O oxixeno difundese moito mais a modo na
auga que no ar, ¢ a auga € moito mais densa e viscosa que o ar, o que significa que os
animais acuaticos ben adaptados deberon desenvolver mecanismos moi eficaces para
extraer oxixeno da auga. Porén, mesmo os peixes mais evoluidos, con branquias e
mecanismos de bombeo complexos, poden gastar ate un 20 % da sta enerxia simple-
mente en extraer o oxixeno da auga. En comparacion, un mamifero utiliza tan s6 do
1% ao 2% do seu metabolismo basal para respirar.

Fig. 6 - As deformidades poden ser consideradas como os primeiros sinais de degradacion do
medio por contaminantes quimicos. Neste caso unha troita do rio Freixeiro (Narén) que amosa
os efecos teratoloxicos dun episodio de toxicidade aguda.

O balance de oxixeno no medio estd ligado ao proceso de descomposicion da
materia organica que chega ao rio. A biodegradabilidade dunha substancia expresa
a sta aptitude para ser descomposta polos microorganismos descompoiiedores (bac-
terias, fungos, etc.). Estas substancias van ser descompostas segundo procesos que
dependen das condicions do medio (temperatura, reaireacion, etc.). En aerobiose, a
transformacion da materia orgénica conduce a unha mineralizacién mais ou menos
completa con produtos finais como o anhidrido carbdnico, nitratos, fosfatos, etc.
Este proceso constitiie o que se chama autodepuracion do rio. Pero cando, por dife-
rentes motivos, a carga organica ¢ grande, existe pouca aireacion e se eleva a tem-
peratura, o oxixeno disolto dispofiibel non supera a demanda bioldxica e é consu-
mido polos organismos aerobios podéndose criar unha situacién de anaerobiose.
Isto leva a desaparicion progresiva das especies estenoxibiontes en beneficio das
eurioxibiontes e, nos casos extremos, en beneficio das especies que viven en medios
case anaerobios. Nesta situacion, ademais, a descomposicion conduce a produtos
diferentes como o metano, amoniaco, sulfuro de hidréxeno, mercaptanos, etc., que
acostuman producir diferentes problemas de toxicidade.

Pero a pesar de todo isto e da sua frecuencia, estes casos de deterioro ambiental
son os mais facilmente emendabeis e os que mellor responden as medidas correc-
toras. En outubro de 1992 un pequeno afluente do rio Mifio, que vifia sufrindo con-
tinuos vertidos dunha empresa lactea experimentara unha perda da sta biodiversi-
dade do 90%. Perto de 20 meses mais tarde, a simple posta en funcionamento dunha
depuradora, xa permitira unha recuperacion efectiva do 60%.

2.6. OS VERTIDOS DA MINERIA

A mineria ¢ outra actividade que incide negativamente sobre as nosas augas. Son
frecuentes os episodios de contaminacion por vertidos orixinados pola actividade
extractiva de caolin, lousa, ou minerais metalicos, lavado de aridos, etc. € moitos os
cursos de auga afectados: Sil, Dubra, Ouro, Landro, Barcés, Deza, Umia, etc. Un
excelente exemplo dos catastroficos efectos das drenaxes acidas de minas sobre a
biodiversidade dos nosos rios (a explotacion de lignitos de As Pontes e o caso do

rio Eume merecerian un artigo aparte) proporcionannolo os rios Pucheiros, Lafias e
Brandelos da conca do Ulla. A grande acidificacion das stias augas derivada dunha
explotacion mineira a ceo aberto, antigamente dedicada 4 extraccion da calcopirita,
acompanada da disolucidon de metais pesados, provocou a destruccion dos organis-
mos responsabeis da descomposicion da materia organica e eliminou a practica tota-
lidade dos invertebrados. Segundo as nosas observacions tan s6 chegan a sobrevi-
vir alguns organismos acuaticos con cubricions especiais que os illan parcialmente
do medio, e que son caracteristicos de ambientes extremos con fortes oscilacions
(alguns Coledpteros acuaticos, uns poucos Heteropteros e certas larvas de
Dipteros.), mentres que os peixes desaparecen por completo.

2.7. 0S CONTAMINANTES TOXICOS

Os casos de contaminacion toxica son, ainda que esporadicos, mais frecuentes
do que puidera parecer. As andlises de respostas morfoloxicas dos organismos
poiien de manifesto un tipo de contaminacion susceptible de producir alteracions en
doses subletais, € dicir, os animais non reciben unha dose tal que lles produza a
morte pero si a suficiente para producirlles alteracions morfoldxicas que van dende
casos teratoloxicos evidentes a leves modificacions na sta simetria. Estas anorma-
lidades poden ser consideradas como os primeiros sinais de degradacion do medio
por contaminantes quimicos. As teratoses ¢ a analise da estabilidade do desenvol-
vemento, a través da asimetria fluctuante, poden ser utilizadas, enton, como bio-
marcadores (sensu lato) de contaminacion, de maneira que os individuos deformes
son a parte visibel do complexo proceso de estres toxico ao que estd sometida a
poboacion. Cando se rexistran niveis elevados de perda de simetria ou de individuos
deformes, interprétase que tales malformacions son indicativas do contacto con sus-
tancias susceptibles de provocar alteracions nos mecanismos que conducen a orga-
noxénese dos seres vivos, o que cabe atribuir, entre outras sustancias, a alguns pro-
dutos fitosanitarios ou a metais pesados.

A este respecto, dende hai uns anos, temos rexistrado nos rios galegos un bo
numero de deformidades causadas pola contaminacion, principalmente en insectos
acuaticos, pero non so6 nestes invertebrados se non tamén noutros organismos como
escalos, troitas ou mesmo lampreas. O caso mais soado, ¢ do que se ocuparon polo
mitdo os medios de comunicacion, foi o das troitas deformes atopadas no rio
Freixeiro (Naron, A Corufia) que mostraban claramente o efecto teratoxeno que
vimos comentando. Actualmente cofiecemos moitos dos numerosos efectos adver-
sos que determinadas substancias contaminantes exercen sobre a nosa saude (efec-
tos mutaxénicos, disruptores hormonais, etc.). Asi, nas ultimas décadas asistimos a
un vertixinoso desenvolvemento de métodos de deteccidn e avaliacion da toxicida-
de de diferentes contaminantes baseados no estudo dos seus efectos sobre organis-
mos indicadores. A analise da estabilidade do desenvolvemento, a través da asime-
tria fluctuante, subministra informacion sobre danos netos ocasionados as poboa-
cions, fronte aos danos potenciais que revelan a maioria dos biomarcadores dispo-
fiibeis (bioquimicos ou moleculares) que presentan o inconveniente da sua alta
variabilidade natural, que necesita ser eficientemente ponderada, tanto no tempo
como inter e intrapoboacionalmente.

8. A INTRODUCION DE ESPECIES FORANEAS

Outra fonte de estrés ambiental ven dada polos casos de contaminacién bioloxi-
ca. As especies exoticas invasoras representan unha das principais ameazas contra
a biodiversidade, especialmente en ecosistemas illados. Tense estimado que o 39%
das extincions cofiecidas dende o ano 1600 foron causadas pola introduccion de

Especies exoticas
foron introducidas de
forma intencionada
(pesca deportiva) ou
accidental (acuario-
folia, comercio, ...

especies foraneas, que adoitan levar emparellado, na maior parte dos casos, un forte
impacto sobre a dinamica das poboacions nativas e sobre a estructura da comuni-
dade onde se implantan.

As augas continentais galegas albergan actualmente unha preocupante cantidade
de especies exoticas, a maioria introducidas de forma intencionada, para o seu apro-
veitamento na pesca deportiva; pero cada vez son mais as introduccions accidentais
debidas a outras actividades como a acuariofilia ou o comercio. No contexto dos
vertebrados vencellados 4s augas continentais galegas, o problema das especies inva-
soras atinxe xa unha certa gravidade. Se nos referimos 4 fauna ictica alomenos 8 espe-
cies foron xa introducidas en Galicia, xa sexan especies exoticas (Carpin: Carassius
auratus; Carpa: Cyprinus carpio; Troita arco da vella: Oncorhiynchus mykiss; Black-
bass: Micropterus salmoides) ou especies nativas traslocadas (Gobio: Gobio gobio;
Piscardo: Phoxinus phoxinus; Tenca: Tinca tinca; Lampuxa: Cobitis paludica)

Esta nova ameaza, pola introduccion de especies aloctonas, € un factor mais, pero
se cadra decisivo, que se ven a sumar aos outros que estan a incidir negativamente.
Entre os Réptiles son tamén preocupantes os efectos de introduccion da tartaruga de
Florida (Trachemys scripta), especie que compite co sapoconcho europeo Emys orbi-
cularis, que ademais vese afectado asemade por outras especies invasoras (black-
bass, cangrexo vermello,...) sexa por depredacion ou por competencia polos recursos.

A introduccion dalgunhas das especies anteriormente nomeadas resultou particu-
larmente nociva para a nosa fauna, e particularmente para diversas especies endémi-
cas de anfibios, con grande valor de conservacion.

O exemplo mais representativo dunha especie invasora de mamiferos, asociada as
augas continentais galegas, € o do vison americano (Mustela vison). Algiins exempla-
res que fuxiron das granxas peleteiras galegas nos anos 70, inzaronse polas fragas de
moitos dos nosos rios ¢ humedais, onde se alimentan de peixes, anfibios e pequenos
roedores. En Galiza cofiécense algunhas poboacions estabeis desta especie, por exem-
plo nas ribeiras do Tambre, as Gandaras de Budifio e no encoro de Cecebre. Este ani-
mal aliméntase de todo tipo de presas e a sua expansion pode ameazar seriamente a
diversos anfibios e réptiles e outros mamiferos como o furén (Mustela putorius) ou o
furapreseiras (Galemys pyrenaicus).

Dentro das especies invasoras dos invertebrados presentes nas augas doces gale-
gas. figura o Hidrozoo Craspedacusta sowerbyi, unha pequena medusa duns 2 cm de
diametro de orixe descofecida, e que adoita pasar desapercibida longos periodos de
tempo, pois son caracteristicas as suas desaparicions repentinas despois de espectacu-
lares estoupidos demograficos, como o rexistrado o veran de 1994 no rio Sil.

Entre os Moluscos débese salientar a presencia do Gasterépodo Potamopyrgus anti-
podarum, unha especie introducida, pero aparentemente moi comun nos rios galegos, e
especialmente o bivalvo Corbicula fluminea, que vive no leito dos rios asociado a subs-
tratos brandos, do que temos constancia da stia presencia no rio Mifo desde hai mais de
10 anos. Esta especie, orixinaria do este asiatico, que se atopa actualmente en numero-
sos rios e canais da Peninsula Ibérica, compite cos bivalvos autdctonos polos recursos
alimentarios e espaciais, chegando a causar problemas en instalacions enerxéticas e
industriais, semellantes aos que orixina outra especie de triste sona, 0 mexilon cebra.

Son ben cofiecidos tamén os problemas asociados 4 invasion do cangrexo verme-
llo americano (Procambarus clarki) un Crustaceo Decapodo moi oportunista dende o
punto de vista da dieta e de rapido desenvolvemento. En Galicia chegou a atinxir nota-
bles densidades no encoro de Cecebre e nas Gandaras de Budifio. A sta posibel
expansion supon unha moi seria ameaza para todas as nosas augas continentais e agu-

diza, se pode ser, ainda mais a problematica do cangrexo de rio autdctono
(Austropotamobius pallipes), que en Galicia, con moita anguria, conserva pequenas
poboacions nos rios da conca Mifio-Sil.

Diante desta grave situacion, nunhas recentes xornadas sobre erradicacion de espe-
cies exoticas e invasoras, celebradas en Santiago de Compostela, manifestouse entre
outras cousas, a urxente necesidade de impulsar campafias de informacién e concien-
ciacion sobre a problemadtica das especies invasoras, dirixidas ao publico en xeral e a
sectores chave como o turismo, o comercio, o transporte, etc., instando s autoridades
pertinentes a incorporar a tematica das especies exdticas invasoras nos Programas de
Educacion Ambiental nos distintos niveis educativos, solicitar a formacion e a capaci-
tacion de persoal técnico en materia de prevencion, deteccion e vixilancia (sector adua-
nas, Seprona, persoal técnico da Administracion, cazadores e pescadores, etc.) e solici-
tar a revision da lexislacion existente sobre introduccions, detectando os puntos onde se
debe reforzar e promulgando novas normas onde sexa preciso, insistindo na necesidade
de aplicar o Principio de Precaucion fronte a futuras introduccions intencionais, lem-
brando aos organismos competentes a necesidade de prohibir non s6 a repoboacion con
especies exdticas se non tamén con xenotipos diferentes aos autdctonos.

9. ENFERMIDADES INFECCIOSAS

Para rematar, debemos mencionar, ainda que sexa de pasada, e pola sua impor-
tancia social, que estamos asistindo a un incremento progresivo da prevaléncia de
moitas enfermidades infecciosas, tanto viricas coma bacterioldxicas, de peixes sal-
vaxes debidas principalmente a malas practicas na xestion da pesca continental
(descontroladas e indiscriminadas repoboacions, deficiencias sanitarias en piscifac-
torias...). Asi, non ¢ infrecuente, nos tltimos anos, a deteccion de bacterias patoxe-
nas como Aeromonas hydrophila, Aeromonas salmonicida ou Flavobacterium
psychrophilum, por citar algiins exemplos, que poden ser responsabeis de elevadas
mortalidades (superiores ao 50%) cando os peixes se atopan en condicions ambien-
tais desfavorabeis que lles orixinen unha depresion inmunolédxica (mala calidade da
auga, estres fisioloxico, periodo reprodutor, etc.).

Fig 7. As especies exéticas invasoras representan unha das principais ameazas contra a biodi-
versidade, especialmente en ecosistemas illados. O bivalvoe Corbicula fluminea, orixinario do
continente Asiatico, vive no leito dos rios asociado a substratos brandos; estes exemplares pro-
ceden do rio Miiio onde se ten rexistrado a stia presencia desde hai mais de 10 anos.

CADERNOS

10. CONCLUSION

Asi e todo este magoante panorama, un pequeno esforzo por parte dos axentes
implicados emendaria, de maneira apreciabel, moitos dos efectos negativos que
inciden sobre os nosos rios. Existen técnicas de rehabilitacion, mitigacion ou reme-
dio para restaurar e asegurar a permanencia de ecosistemas sans e compatibeis co
desenvolvemento social € econémico, ¢ deberian contemplarse en todos os proxec-
tos que impliquen un uso importante de auga, tendo en conta, de forma sistematica,
os riscos ambientais e as incertezas derivadas da utilizacién do recurso, especial-
mente no que respecta ao funcionamento dos ecosistemas sobre os que se asenta.

A situacion na que nos atopamos deberia ser argumento suficiente para facer
entender que os ecosistemas acuaticos sans subministran unha rendibilidade para a
sociedade moi superior & que se pode obter en estado degradado, epecialmente a
quen, con posicionamentos economicistas, non repara en comprometer a conserva-
cion do noso patrimonio natural.






